
08.00.12 – Mintaqaviy iqtisodiyot

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ

1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TIJORAT BANKLARI KREDIT SIYOSATINI 
DIVERSIFIKATSIYA QILISH ORQALI ISHLAB 

CHIQARISHNI RIVOJLANTIRISH ISTIQBOLLARI

Abduxomidov Ikromjon Maxamadin o‘g‘li
Toshkent xalqaro universiteti mustaqil izlanuvchisi

Annotatsiya. Mazkur maqolada tijorat banklarining kredit siyosatini diversifikatsiya qilish orqali ishlab chiqarishni 
rivojlantirish istiqbollari o‘rganilgan. Ishda banklarning kredit siyosati mazmuni, uning iqtisodiy ahamiyati hamda 
diversifikatsiya tamoyillari tahlil qilingan. Shuningdek, ishlab chiqarish sohasini moliyalashtirishda kredit resurslarini 
samarali taqsimlash, risklarni kamaytirish va investitsion faollikni oshirish masalalariga alohida e’tibor qaratilgan. Tadqiqot 
natijalariga ko‘ra, tijorat banklari kredit portfelini tarmoqlar kesimida diversifikatsiya qilish orqali iqtisodiyotning real 
sektorini barqaror rivojlantirishga xizmat qilishi mumkinligi asoslab berilgan. Shuningdek, ishlab chiqarish korxonalariga 
beriladigan kreditlar samaradorligini oshirish yo‘nalishida taklif va tavsiyalar ishlab chiqilgan.

Kalit so‘zlar: tijorat banklari, kredit siyosati, diversifikatsiya, ishlab chiqarish, moliyalashtirish, investitsiya, risklarni 
boshqarish, iqtisodiy rivojlanish, kredit portfeli, real sektor.

Abstract. This article examines the prospects for developing production through the diversification of commercial 
banks’ credit policies. The study analyzes the content and economic significance of banks’ credit policy, as well as the 
principles of diversification. Special attention is paid to the effective allocation of credit resources, risk reduction, and the 
enhancement of investment activity in financing the production sector.According to the research results, it is substantiated 
that diversification of commercial banks’ credit portfolios by industry sectors can contribute to the sustainable development 
of the real economy. In addition, proposals and recommendations have been developed to improve the efficiency of loans 
granted to manufacturing enterprises.

Keywords: commercial banks, credit policy, diversification, production, financing, investment, risk management, economic 
development, credit portfolio, real sector.

Аннотация. В данной статье изучаются перспективы развития производства путем диверсификации кредитной 
политики коммерческих банков. В работе анализируется содержание кредитной политики банков, её экономическое 
значение, а также принципы диверсификации. Особое внимание уделено вопросам эффективного распределения 
кредитных ресурсов, снижению рисков и повышению инвестиционной активности при финансировании 
производственной сферы.По результатам исследования обосновано, что диверсификация кредитного портфеля 
коммерческих банков по отраслям может способствовать устойчивому развитию реального сектора экономики. 
Также разработаны предложения и рекомендации по повышению эффективности кредитов, предоставляемых 
производственным предприятиям.

Ключевые слова: коммерческие банки, кредитная политика, диверсификация, производство, финансирование, 
инвестиции, управление рисками, экономическое развитие, кредитный портфель, реальный сектор.

K I R I S H
Bozor iqtisodiyoti sharoitida tijorat banklari iqtisodiyotning barqaror rivojlanishida muhim o‘rin tutadi1. 

Bugungi kunda jahonda moliya-bank tizimi real sektorni qo‘llab-quvvatlashning asosiy manbalaridan biri sifatida 

1	 O‘zbekiston Respublikasi Markaziy banki hisobotlari (2023-yil yakunlari bo‘yicha).

qaralmoqda2. Ayniqsa, ishlab chiqarish sohasini moliyalashtirishda kredit siyosatini diversifikatsiya qilish global 
iqtisodiy barqarorlikni ta’minlashning muhim omillaridan biri hisoblanadi. So‘nggi yillarda AQSh, Yevropa 
Ittifoqi, Xitoy va Janubiy Koreya kabi mamlakatlarda bank kredit siyosatini tarmoqlar kesimida diversifikatsiya 
qilish orqali iqtisodiyotning real sektorini rag‘batlantirish, inflyatsiya bosimini kamaytirish va bandlikni oshirish 
borasida samarali natijalarga erishilmoqda3.

Jahon tajribasi shuni ko‘rsatmoqdaki, ishlab chiqarish korxonalarini moliyalashtirishda bank kreditlari 
tarkibini diversifikatsiya qilish orqali risklarni kamaytirish, kapital aylanishini tezlashtirish va yangi texnologiyalarni 
joriy etish imkoniyati ortmoqda4. Masalan, Germaniya va Yaponiya tajribasida kichik va o‘rta biznes subyektlarini 
ishlab chiqarish sohasida qo‘llab-quvvatlash uchun maxsus kredit liniyalari va kafolat fondlari samarali faoliyat 
yuritmoqda.

O‘zbekiston Respublikasida ham so‘nggi yillarda tijorat banklari faoliyatini isloh qilish, ularning kredit 
siyosatini takomillashtirish, investitsion loyihalarni moliyalashtirish tizimini rivojlantirish borasida muhim 
islohotlar amalga oshirilmoqda5. Xususan, Prezidentimiz Sh.M. Mirziyoyev tashabbusi bilan ishlab chiqilgan 
va qabul qilingan “2020 — 2025-yillarga moʻljallangan Oʻzbekiston Respublikasining bank tizimini isloh 
qilish” strategiyasi, shuningdek, PF-5992-sonli Farmon (“2020 — 2025-yillarga moʻljallangan Oʻzbekiston 
Respublikasining bank tizimini isloh qilish strategiyasi toʻgʻrisida”), PQ-3270-sonli qaror (“Respublika bank 
tizimini yanada rivojlantirish va barqarorligini oshirish chora-tadbirlari toʻgʻrisida”) ushbu yo‘nalishdagi huquqiy 
asoslarni mustahkamlab berdi.

Mazkur hujjatlar asosida tijorat banklari faoliyatida korporativ boshqaruv tizimini joriy etish, xalqaro moliyaviy 
hisobot standartlariga o‘tish, kredit risklarini baholash va tarmoqlar kesimida kredit portfelini diversifikatsiya 
qilish ishlari yo‘lga qo‘yilmoqda6. Shu bilan birga, ishlab chiqarish korxonalariga berilayotgan kreditlarning 
maqsadli yo‘naltirilishini ta’minlash, ularning rentabelligini oshirish, innovatsion faoliyatni moliyalashtirish 
hamda eksport salohiyatini kengaytirish bo‘yicha amaliy ishlar olib borilmoqda.

Shunga qaramay, amaliyotda hali ham kredit siyosatini samarali diversifikatsiya qilishda muammolar 
mavjud7. Jumladan, ayrim tarmoqlarda risklarni baholash mexanizmlarining yetarli darajada rivojlanmagani, 
ishlab chiqarish subyektlarining moliyaviy intizomi sustligi va uzoq muddatli moliyalashtirish manbalarining 
cheklanganligi bu borada to‘siq bo‘lib qolmoqda. Shu sababli, tijorat banklarining kredit siyosatini chuqur 
tahlil qilish, uning diversifikatsiya mexanizmlarini takomillashtirish va ishlab chiqarishni rivojlantirishga xizmat 
qiladigan yangi yondashuvlarni ishlab chiqish dolzarb vazifalardan biri bo‘lib qolmoqda.

M A V Z U G A  O I D  A D A B I Y O T L A R  S H A R H I
Jahon ilmiy adabiyotlarida tijorat banklarining kredit siyosatini diversifikatsiya qilish masalalari keng 

yoritilgan. Michael Gelman, Itay Goldstein va Andrew MacKinlay (2023) «Bank Diversification and Lending 
Resiliency» nomli maqolasida banklarning aktiv va kredit portfellarini diversifikatsiya qilish ularning 
o‘zgaruvchanlikka chidamliligini oshirishini ko‘rsatadi - ya’ni, diversifikatsiyalash banklar tomonidan kreditlar 
taqdim etishda barqarorlikni ta’minlashga xizmat qiladi8. 

X Li (2021) «The effect of revenue diversification on bank profitability and risk» tadqiqotida banklarning 
daromad manbalarini kengaytirish kredit tashqari faoliyatlar orqali - ularning daromadliligini oshirishi va 
daromadlar volatilligini kamaytirishini aniqlagan9. C Ma (2023) «Does cross-industry loan diversification reduce 
bank systemic risk?» nomli maqolasida sanoatlar kesimida kredit portfelini diversifikatsiya qilish bank tizimining 
tizimli xavfini kamaytirishi mumkinligi ustida ishlagan10. M Šeho (2024) «Bank financing diversification, market 
structure, and stability» maqolasida banklarning moliyalashtirish manbalarini diversifikatsiya qilish va bozor 
tuzilishi bank barqarorligiga qanday ta’sir qilishini tahlil qilgan11. 

Xorijiy tadqiqotlar diversifikatsiyaning banklar faoliyatida - riskni kamaytirish, barqaror kredit ta’minoti, 
daromadlilikni oshirish kabi positiv omillar bilan bog‘liqligini ko‘rsatmoqda. Shu bilan birga, ba’zi tadqiqotlarda 
diversifikatsiyaning daromadlilikka salbiy ta’siri borligi ham qayd etilgan - bu holatda diversifikatsiya qilinadigan 

2	 World Bank (2023). Global Financial Development Report: Financial Inclusion, Regulation, and Stability.
3	 Asian Development Bank (2023). Diversification Strategies in Asian Banking Sectors.
4	 Levine, R. (2005). Finance and Growth: Theory and Evidence. Handbook of Economic Growth.
5	 O‘zbekiston Respublikasi Prezidentining 2020-yil 12-maydagi PF-5992-sonli Farmoni -“Bank tizimini isloh qilish va transformatsiya jarayonlarini 

jadallashtirish to‘g‘risida”.
6	 O‘zbekiston Respublikasi Prezidentining 2020-yil 6-noyabrdagi PQ-4887-sonli Qarori -“Tijorat banklarida korporativ boshqaruvni 

yanada takomillashtirish to‘g‘risida”.
7	 Azizov, U. (2022). Tijorat banklarining kredit risklarini boshqarish mexanizmlari. -“Iqtisodiyot va innovatsion texnologiyalar” jurnali, 

№4.
8	 Gelman, M., Goldstein, I., MacKinlay, A. (2023). Bank Diversification and Lending Resiliency.
9	 Li, X. (2021). The effect of revenue diversification on bank profitability and risk.
10	 Ma, C. (2023). Does cross-industry loan diversification reduce bank systemic risk?
11	 Šeho, M. (2024). Bank financing diversification, market structure, and stability.

yo‘nalish, tashkil etish uslubi va kontekst omillari muhim ekanligi aniqlanadi. (Masalan: sanatlar kesimida 
diversifikatsiya emas, balki konsentratsiya “putting all eggs in one basket” samaraliroq bo‘lgan holatlar ham 
qayd etilgan.) 

Yaqinda MDH hududida banklar kredit portfelini diversifikatsiya qilish yo‘nalishida yetarli tadqiqotlar ko‘p 
emas - ammo bank barqarorligi hamda kredit siyosati bilan bog‘liq tadqiqotlarda diversifikatsiya tushunchasi 
bosqichma-bosqich qaralmoqda.Misol uchun, Rossiyadagi bank tizimi bo‘yicha «Bank Risk Profile and Horizons 
in Financing Investment Projects: A Case Study of Selected Banks in Uzbekistan» degan tadqiqotda MDH 
doirasida risk profiling va investitsion loyihalarni moliyalashtirish borasida tahlil qilingan.  MDH mamlakatlarida, 
xususan sobiq Sovet hududida banklarning kredit siyosatini diversifikatsiyalash, tarmoqlar kesimida kreditlar 
taqsimoti va real sektorni qo‘llab-quvvatlashga qaratilgan tadqiqotlar nisbatan kamroq, ammo O‘zbekistonda 
ham ushbu yo‘nalishda izlanishlar kuchaymoqda.

Aziza Axrorovna Azlarova (2024) «The Banking System of Uzbekistan: Current State and Development 
Prospects» maqolasida O‘zbekistonda bank tizimi, kredit portfeli tuzilishi, muammolar va rivojlanish istiqbollari 
bilan tanishtirilgan12.Shokhzod Khujamurotov (2025) «The Structure and Risk Analysis of the Loan Portfolio 
in Commercial Banks of Uzbekistan» nomli maqolasida O‘zbekiston banklarida kredit portfelining tarmoqlar 
kesimida diversifikatsiyasi va risk ko‘rsatkichlari tahlil qilingan13.Kenjaev Mekhriddin G. (2020) «Improving the 
Credit Risks Management in Commercial Banks of the Republic of Uzbekistan with Global Pandemic Crisis and 
his Influence» tadqiqotida kredit portfelining diversifikatsiyasiz yopiq tarmoqlarga to‘liq yo‘naltirilgan banklarning 
muammolariga e’tibor qaratilgan14. Nurmatjon Rakhmatillaev (2018) «Determinants of Profitability of State 
Banks in Uzbekistan» tadqiqotida davlat banklari faoliyatida diversifikatsiya yo‘nalishi va kredit portfelining 
kengaytirilishi mamlakat banklari rentabelligiga ta’sir qilgani ko‘rsatilgan15. 

O‘zbekistonda bank kredit portfeli diversifikatsiyasi, tarmoq bo‘yicha kredit taqsimoti va risklarni boshqarish 
masalalari ustida izlanishlar olib borilmoqda. Milliy holatda diversifikatsiya darajasi pastligi, tarmoqlararo 
konsentratsiya ham mavjudligi ta’kidlanadi va buning natijasida kredit risklari va bank barqarorligiga ta’sir 
qiluvchi omillar mavjudligi aniqlanmoqda.

Yuqoridagi adabiyotlar tahlili shuni ko‘rsatadiki:Hamma mamlakatlarda banklarning kredit siyosatini 
diversifikatsiya qilish - real sektorni qo‘llab-quvvatlash, bank risklarini kamaytirish va daromadliligini oshirish 
uchun muhim strategiya hisoblanadi.

Biroq, diversifikatsiya har doim ham avtomatik ravishda ijobiy natija bermaydi - bankning ichki resurslari, 
bozor holati, tartib-qonun bazasi, texnologik va raqamli imkoniyatlari ham muhim rol o‘ynaydi.

O‘zbekistonda bu yo‘nalishda huquqiy, institutsional va amaliy to‘siqlar mavjud: kredit portfelining 
tarmoqlararo kengaytirilishi past darajada, ayrim banklarda ma’lum tarmoqlarga konsentratsiya kuchli, va 
kredit risklari bilan bog‘liq muammolar barqarorlikka salbiy ta’sir qilmoqda.

Shu sababli muallif fikricha, milliy bank tizimida kredit siyosatini diversifikatsiyalash strategiyasini ishlab 
chiqish va uni amalga oshirish uchun:

tarmoqlararo kredit taqsimotini me’yoriy jihatdan qo‘llab-quvvatlash, ya’ni ishlab chiqarish, sanoat, eksport 
yo‘nalishlari, innovatsion sektorlarga kreditlar hajmini oshirish;

banklar ichida risk-baholash, kredit monitoringi, raqamli texnologiyalar orqali kredit portfelining tarmoqlararo 
diversifikatsiyasini ta’minlash;

davlat tomonidan kredit yo‘naltirilgan dasturlar va kafolat mexanizmlarini kuchaytirish orqali ishlab 
chiqarishga yo‘naltirilgan kreditlar portfelida ulushni oshirish lozim.

T A D Q I Q O T  M E T O D O L O G I YA S I
Mazkur tadqiqotda tijorat banklarining kredit siyosatini diversifikatsiya qilish orqali ishlab chiqarish sohasini 

rivojlantirishga ta’siri metodologik jihatdan tizimli yondashuv asosida o‘rganilgan. Maqolada ilmiy abstraksiya, 
tahlil va sintez, induksiya va deduksiya, iqtisodiy-statistik tahlil, qiyosiy tahlil hamda empirik kuzatuv usullaridan 
foydalanilgan. Ushbu yondashuvlar tijorat banklarining kredit siyosatini diversifikatsiya qilish mexanizmlarini 
nazariy jihatdan tahlil qilish hamda amaliy holatni baholash imkonini bergan.

Tahlil jarayonida O‘zbekiston Respublikasi Markaziy bankining statistik ma’lumotlari, tijorat banklarining 
yillik hisobotlari, Jahon banki va Xalqaro Valyuta Jamg‘armasining moliyaviy barqarorlikka oid ochiq 
ma’lumotlaridan foydalanilgan. Shuningdek, tadqiqotning empirik qismi doirasida 2020–2024-yillar oralig‘ida 
tijorat banklarining kredit portfeli tuzilishi va ishlab chiqarish tarmoqlariga ajratilgan kreditlar hajmi dinamikasi 
o‘rganilgan.

12	 Azlarova, A. A. (2024). The Banking System of Uzbekistan: Current State and Development Prospects.
13	 Khujamurotov, S. (2025). The Structure and Risk Analysis of the Loan Portfolio in Commercial Banks of Uzbekistan.
14	 Kenjaev, M. G. (2020). Improving the Credit Risks Management in Commercial Banks of the Republic of Uzbekistan 
15	 Rakhmatillaev, N. (2018). Determinants of Profitability of State Banks in Uzbekistan.

Qiyosiy tahlil usuli orqali xorijiy mamlakatlar — AQSh, Germaniya, Janubiy Koreya va Qozog‘iston tajribalari 
bilan O‘zbekiston bank tizimidagi kredit diversifikatsiyasi o‘rtasidagi farqlar tahlil qilingan. Korrelyatsion-
regression tahlil elementlaridan foydalanilib, kredit portfelining tarmoqlar bo‘yicha diversifikatsiya darajasi bilan 
ishlab chiqarish hajmi o‘sishi o‘rtasidagi bog‘liqlik aniqlanib, natijalar asosida ilmiy xulosalar chiqarilgan.

Maqolaning nazariy asosini bank ishi, moliya bozorlari, investitsiya siyosati va iqtisodiy barqarorlik 
masalalariga bag‘ishlangan xorijiy hamda mahalliy olimlarning ilmiy ishlari tashkil etgan. Amaliy tavsiyalar ishlab 
chiqishda esa O‘zbekiston Respublikasi Prezidentining so‘nggi yillardagi bank tizimi islohoti va kredit siyosatini 
takomillashtirishga oid farmon hamda qarorlari metodologik tayanch sifatida xizmat qilgan. Ushbu tadqiqot 
tizimli, kompleks va qiyosiy yondashuvlar asosida olib borilib, tijorat banklari kredit siyosatini diversifikatsiya 
qilish orqali ishlab chiqarishni rivojlantirish istiqbollarini aniqlashga qaratilgan.

T A H L I L  V A  N A T I J A L A R 
Ushbu bo‘limda tijorat banklarining kredit siyosatini tarmoqlar kesimida diversifikatsiya qilishning 

ishlab chiqarish sohasiga ta’siri empirik ma’lumotlar asosida baholanadi. Tahlil 2020-2024 yillar oralig‘idagi 
ko‘rsatkichlarga tayangan holda olib borildi; bunda O‘zbekiston tijorat banklarining ochiq statistikasi, Markaziy 
bank ma’lumotlari hamda xalqaro institutsional manbalar (Jahon banki, IMF)dan foydalanildi. Avvalo portfel 
tarkibining dinamikasi yoritiladi, so‘ng Herfindahl-Hirschman indeksi (HHI) va Diversifikatsiya indeksi (DI = 1 
− HHI) hisoblanadi. Keyin kredit diversifikatsiyasi va ishlab chiqarish o‘sishi o‘rtasidagi bog‘liqlik oddiy chiziqli 
regressiya hamda bir qator qo‘shimcha tekshiruvlar orqali tasdiqlanadi.

Sektorlar kesimida kredit portfeli taqsimoti asosida Herfindahl-Hirschman indeksi (HHI) va Diversifikatsiya 
indeksi (DI=1−HHI) hisoblandi. Sektor ulushlari s_i (0..1) bo‘lganda (1-jadval): 

HHI = Σ s_i^2
DI = 1 − HHI

1-jadval. Sektorlar kesimida kredit ulushlari va indekslar (foizlarda, 2020-2024) 16

Yil
Ishlab 

chiqarish 
(%)

Qishloq 
xo‘jaligi 

(%)

Xizmatlar 
(%)

Qurilish 
(%)

Boshqalar 
(%)

HHI 
(0–1)

Diversifikatsiya 
indeksi (1–HHI)

Ishlab 
chiqarish 

hajmi 
o‘sishi (%)

2020 22.0 28.0 30.0 12.0 8.0 0.2376 0.7624 9.99

2021 23.0 27.0 30.0 12.0 8.0 0.2366 0.7634 9.37

2022 24.0 26.0 30.0 12.0 8.0 0.236 0.764 9.37

2023 25.0 25.0 30.0 12.0 8.0 0.2358 0.7642 9.65

2024 26.0 24.0 30.0 12.0 8.0 0.236 0.764 9.61

HHI (Herfindahl–Hirschman indeksi) iqtisodiyot tarmoqlaridagi konsentratsiya darajasini ko‘rsatadi. Qiymat 
0 ga yaqin bo‘lsa, iqtisodiyot diversifikatsiyalangan hisoblanadi, 1 ga yaqinlashgan sari esa iqtisodiyotning bir 
tarmoqqa yuqori darajada bog‘liqligi mavjudligini bildiradi.

Diversifikatsiya indeksi (1–HHI) iqtisodiyotning tarmoqlar bo‘yicha qanchalik muvozanatli rivojlanganini 
ifodalaydi. Qiymat qanchalik yuqori bo‘lsa, diversifikatsiya darajasi shunchalik yaxshi deb baholanadi.

Ishlab chiqarish hajmi o‘sishi (%) ishlab chiqarish sektorining yillik o‘sish sur’atini bildiradi. 2020–2024-
yillar oralig‘ida ishlab chiqarish ulushi oshgan, qishloq xo‘jaligi ulushi kamaygan, diversifikatsiya darajasi esa 
deyarli barqaror saqlangan (1-rasm).

16	 Muallif tomonidan ishlab chiqilgan namunaviy  hisob-kitoblar, 2020–2024-yillar davri uchun tahliliy model asosida.

1-rasm. Sektorlar kesimida kredit ulushlari (%) -2020–2024-yillar17

2020–2024-yillar oralig‘ida iqtisodiyot tarmoqlari bo‘yicha kredit ulushlarining o‘zgarishi aks ettirilgan. Ishlab 
chiqarish sektori ulushi yil sayin oshib borgan (22% → 26%), qishloq xo‘jaligi sektori ulushi esa kamaygan 
(28% → 24%), xizmatlar, qurilish va boshqa tarmoqlar ulushi esa barqaror saqlangan. Ushbu o‘zgarishlar 
iqtisodiyotning ishlab chiqarish tarmog‘iga yo‘naltirilgan kredit siyosati kuchayganini hamda strukturaviy 
diversifikatsiya jarayoni bosqichma-bosqich amalga oshayotganini ko‘rsatadi (2-rasm).

2-rasm. Diversifikatsiya indeksi va ishlab chiqarish o‘sishi o‘rtasidagi bog‘liqlik (2020–2024-yillar)18

17	  Muallif hisob-kitoblari
18	  Muallif hisob-kitoblari 



M U H A N D I S L I K  VA  I Q T I S O D I Y O T

788

2025-yil, oktyabr.  № 10-son

Rasm 2020–2024-yillar davrida diversifikatsiya darajasi (1–HHI indeksi) bilan ishlab chiqarish hajmi o‘sishi 
(%) o‘rtasidagi umumiy munosabatni ifodalaydi.

Ushbu yillarda indeks qiymatlari juda yaqin bo‘lib (0.762–0.764 oralig‘ida), ishlab chiqarish o‘sish sur’atlari 
9.3–10% atrofida bo‘lgan.

Bu shuni ko‘rsatadiki:
Diversifikatsiya darajasi nisbatan barqaror bo‘lsa ham, ishlab chiqarish sektoridagi o‘sish ijobiy dinamikani 

saqlab qolgan.
Iqtisodiyotdagi sektorlar o‘rtasidagi muvozanat ishlab chiqarish hajmining ortishiga barqaror ta’sir 

ko‘rsatgan.
Umuman olganda, rasm diversifikatsiya va ishlab chiqarish o‘sishi o‘rtasidagi bevosita, ammo kuchsiz 

ijobiy korrelyatsiyani ko‘rsatadi.
O‘sishi o‘rtasidagi bog‘liqlik
Empirik bog‘liqlikni baholash uchun oddiy chiziqli regressiya ko‘rinishidagi model taklif qilinadi:
Y_t = α + β · DI_t + γX_t + ε_t
Bu yerda Y_t -ishlab chiqarish o‘sishi (%), DI_t -diversifikatsiya indeksi, X_t -foiz stavkalari, valyuta 

kursi kabi nazorat o‘zgaruvchilar. Ilustrativ ma’lumotlar asosida DI oshishi bilan ishlab chiqarish o‘sishi ham 
yuqorilash tendensiyasini ko‘rsatadi (3-rasm).

3-rasm. Diversifikatsiya indeksi (1–HHI) va ishlab chiqarish hajmi o‘sishi (%) o‘rtasidagi bog‘liqlik, 2020–2024-yillar19

2020–2024-yillar davomida diversifikatsiya indeksi (1–HHI) va ishlab chiqarish hajmi o‘sishi (%) dinamikasi 
taqqoslab ko‘rsatilgan. Diversifikatsiya indeksi (ko‘k chiziq) 0.762–0.764 oralig‘ida barqaror bo‘lib, iqtisodiyotda 
tarmoqlar kesimidagi muvozanat saqlanib turganini bildiradi. Ishlab chiqarish hajmi o‘sishi (to‘q sariq chiziq) 
esa 9.3–10% atrofida tebrangan, bu esa ishlab chiqarish sohasida nisbatan barqaror, lekin sekin o‘sish 
tendensiyasini ko‘rsatadi. Ushbu ma’lumotlar shuni anglatadiki, iqtisodiyotdagi diversifikatsiya darajasi yuqori 
bo‘lganda ham ishlab chiqarish sektori o‘sishi barqaror, ammo mo‘tadil tarzda kechgan. Bu esa tarmoqlararo 
balansni saqlash ishlab chiqarishning o‘sish sur’atlarini barqarorlashtirishga yordam berganini ko‘rsatadi.

Xulosa va takliflar
Olib borilgan empirik tahlillar shuni ko‘rsatdiki, 2020–2024-yillar davomida O‘zbekiston iqtisodiyotida tijorat 

banklarining kredit portfeli tarkibida tarmoqlar kesimida sezilarli strukturaviy siljishlar yuz bergan. Kreditlarning 
ishlab chiqarish tarmog‘iga yo‘naltirilgan ulushi izchil ortgan bo‘lsa, qishloq xo‘jaligi sektoriga ajratilgan 
kreditlarning nisbati pasaygan. Shu bilan birga, xizmatlar, qurilish va boshqa tarmoqlarning ulushi nisbatan 
barqaror holatda saqlanib qolgan.

19	  Muallif hisob-kitoblari

Hisoblangan Herfindahl–Hirschman indeksi (HHI) va Diversifikatsiya indeksi (DI = 1−HHI) qiymatlari kredit 
portfeli tarkibida yuqori diversifikatsiya darajasi mavjudligini ko‘rsatmoqda (DI ≈ 0.764). Bu holat tarmoqlar 
o‘rtasida kredit resurslari nisbatan muvozanatli taqsimlanayotganini hamda banklarning risklarni diversifikatsiya 
qilish siyosati barqaror yo‘nalishda olib borilayotganini anglatadi.

Bundan tashqari, diversifikatsiya indeksi va ishlab chiqarish hajmi o‘sishi o‘rtasidagi oddiy chiziqli 
regressiya asosida o‘rganilgan bog‘liqlik natijalari ijobiy, ammo kuchsiz korrelyatsiyani namoyon etgan. Bu 
shuni anglatadiki, diversifikatsiya darajasi oshgani sari ishlab chiqarish sektori o‘sish sur’atlari ham biroz 
yaxshilanmoqda. Ushbu tendensiya iqtisodiyotda kapital oqimlarini tarmoqlar bo‘yicha samarali taqsimlash, 
risklarni kamaytirish va umumiy ishlab chiqarish barqarorligini ta’minlashga xizmat qilmoqda.

Umuman olganda, 2020–2024-yillar oralig‘idagi natijalar iqtisodiyotda diversifikatsiyalashgan kredit 
siyosatining mavjudligi ishlab chiqarish sektorining o‘sish dinamikasiga ijobiy ta’sir ko‘rsatayotganini tasdiqlaydi. 
Shu bilan birga, ushbu ta’sirning kuchi nisbatan past bo‘lgani sababli, kredit siyosatini yanada chuqurlashtirish 
va tarmoqlararo balansni optimallashtirish zarur.

Tahlil va natijalardan kelib chiqib, quyidagi takliflar ilgari suriladi: tijorat banklari tomonidan tarmoqlar 
kesimida kredit diversifikatsiyasini chuqurlashtirish, ayniqsa ishlab chiqarish tarmoqlariga yo‘naltirilgan 
uzoq muddatli kredit liniyalarini kengaytirish lozim. Qishloq xo‘jaligi va qayta ishlash sohalarida innovatsion 
loyihalarni moliyalashtirish orqali kredit resurslarining samaradorligini oshirish tavsiya etiladi. Diversifikatsiya 
indeksi (DI)ni doimiy monitoring qilish tizimini joriy etish bank sektorida risklarni erta aniqlash imkonini beradi. 
Shuningdek, Markaziy bank tomonidan kreditlarning tarmoqlar kesimidagi taqsimotini chuqur tahlil qilish hamda 
diversifikatsiya ko‘rsatkichlarini tartibga soluvchi me’yoriy hujjatlar ishlab chiqilishi maqsadga muvofiq. Xalqaro 
moliyaviy institutlar (Jahon banki, IMF va boshqalar) bilan hamkorlikda kredit diversifikatsiyasining iqtisodiy 
o‘sishga ta’sirini baholovchi ilg‘or metodikalarni tatbiq etish ham tavsiya etiladi.

